Radiotexnikanın yaranma tarixi
Ersted, 1820-ci ildə, elektrik cərəyanının maqnit təsirini kəşf edənə qədər elektrik və maqnit prosesləri, eyni alimlər tərəfindən belə (Hilbert, Kulon), ayrılıqda öyrənilirdilər. 

M. Faradeyə qədər alimlər elektrik və maqnit proseslərinin, ətraf mühitin iştirakı olmadan, ani yayıldıqlarını qəbul edirdilər. Apardığı tədqiqatlara əsaslanaraq Faradey ətraf mühitin elektromaqnit enerjisinin ötürülməsində bir başa iştirakı haqqında hipoteza söylədi. Buradan belə nəticə çıxırdı ki, elektrik və maqnit prosesləri fəzada ani yox, mühitin xüsusiyyətləri ilə müəyyən olunan, sonlu sürətlə yayılırlar.

Faradeyin tədqiqatlarının ümumiləşdirilmiş  nəticəsi  C. Maksvelin 1873-cü ildə nəşr etdirdiyi "Elektrik və maqnetizm haqqında traktat" əsərində öz əksini tap​mışdır. Maksvel nəzəriyyəsi elektromaqnit proseslərinin əsas qanunauyğunluq​ları​nı fundamental tənliklər sisteminin köməyi ilə izah edirdi. Bu nəzəriyyədə Maksvel elektrik cərəyanının bir növü olan sürüşmə cərəyanı anlayışını daxil edir və dəyişən elektrik sahəsinin uyğun maqnit sahəsi yaratdığını təsdiq edirdi. Bununla da Maksvelin tənliyinə elektrik cərəyanının fasiləsizliyi və onun dövrəsinin məcburi qapalılığı anlayışı daxil edilmişdi. Fundamental elmi əhəmiyyətə malik bu yeni anlayış böyük şübhələr doğururdu. Ona görə də Berlin akademiyası 1879-cu ildə dəyişən elektrik sahəsinin təsiri ilə maqnit sahəsinin oyadılmasının mümkünlüyünün təcrübi sübutu üçün mükafat təyin etdi. Başqa sözlə, sürüşmə cərəyanının fiziki reallığını sübut etmək təklif olunurdu.

Karlsrue politexnikumunun professoru Henrix Rudolf Hers bu məsələni öyrənməyə başlayır. O, qeyri-adi həssaslıqla başa düşür ki, mümkünlüyü Maksvel tənliyindən görünən və işıq sürəti ilə yayılan elektromaqnit dalğalarını kifayət qədər yüksək tezlikli elektrik rəqslərinin köməyi ilə oyatmaq mümkün olar. İşıq sürəti ilə yayılan eninə elektromaqnit dalğalarının oyadılması sürüşmə cərəyanının mövcudlu​ğu​nu və ümumiyyətlə Maksvelin elektromaqnit nəzəriyyəsini tamamilə təsdiq edərdi.

Dolmuş tutumun qığılcımlı boşalmasının və Rumkorft induksiya dolağının oyat​dığı qığılcımların rəqsi xarakterli olması, bu rəqslərin tezliyinin boşalma dövrəsinin elektriki parametrləri ilə təyin olunması faktından istifadə edərək Hers, onun vibrator adlandırdığı qurğu yaradır. Bu qurğunun köməyi ilə o, dalğa uzunluğu bir neçə metr olan elektromaqnit şüalanması oyatmağa müvəffəq olur.

Oyadılmış elektromaqnit şüalanmasını qəbul etmək üçün Hers, kiçik qığılcım​lanma aralığına malik, dairəvi məftil rezonatordan istifadə etdi. O, qığılcımlı boşal​manın təsirindən rezonatorun yerləşdiyi nöqtədə elektromaqnit sahəsinin yaranmasını müəyyən edir və onun nisbi intensivliyini ölçür.

1988-ci ildə Hers qurduğu şüalandırıcının və indikatorun köməyi ilə, elektrik rəqslərinin oyatdığı və azad mühitdə (havada) işıq sürəti ilə yayılan, elektromaqnit dalğalarının şübhəsiz mövcudluğunu təsdiq edən təcrübələr apardı. 

Bununla da Hers radioverici və qəbuledicinin ibtidai modelini yaratmış oldu.

Hersin təcrübələri necə aparması, alınmış nəticələri necə izah etməsi onun "Elektromaqnit təsirin yayılma sürəti haqqında" və "Havada elektrodinamiki dalğalar və onların əks olunması haqqında" məqalələrində öz əksini tapmışdır. Bu məqalələr 1888-ci ildə Almaniyanın görkəmli fizika jurnallarının birində ("Wiedemanisce Annalen", cild 34) nəşr olunmuşlar.

1888-ci ilin dekabrında Berlin akademiyasında Hers öz tədqiqatlarının nəticələri haqqında məlumat verir.

Hersin sonrakı işləri elementar vibratorun oyatdığı radiodalğaların şüalanma prosesi haqqında tam təsəvvür yaradır.

Həssas indikatorların olmamağı Hersin tədqiqatlarını məhdudlaşdırsa da, o oyadılan elektromaqnit dalğalarının eninə olduğunu, onların uyğun mühitlərdə sınma qabiliyyətini, reflektorların köməyi ilə fokuslanmanın mümkünlüyünü və elektromaqnit şüalanmasının bir sıra başqa prinsipial xüsusiyyətlərini göstərə bildi.

Az sonra, metal tozunun öz omik müqavimətini elektromaqnit şüalanmasının təsirindən dəyişməsi effektindən istifadə olunan "Branli kohereri" kəşf olundu. Daha sonra fiziklər A. Riqa, Loc, A.S. Popov, Q. Markoni və s. Hersin təklif etdiyi qurğunu təkmilləşdirərək, öz işləri ilə radiotexnikanın əsasını qoydular.

FƏSİL 1. RADİOQƏBULEDİCİ QURĞULAR HAQQINDA
ÜMUMİ MƏLUMAT
1.1. Radioqəbuledici qurğuların təyini, tərkib hissələri və təsnifatı
Elektromaqnit dalğalarının enerjisini tutmaq, çevirmək və istifadə etmək üçün tətbiq olunan qurğuya radioqəbuledici qurğu (RQQ) deyilir. 
Qəbul məntəqəsində faydalı siqnalı təhrif edən və məlumatın dəqiqliyini pozan kənar elektromaqnit sahələri mövcuddur. Bu elektromaqnit rəqsləri təbii və süni radiomaneələr tərəfindən yaradılırlar. Xalq təsərrüfatında istifadə edilən radiotexniki vasitələrin miqdarının artması ilə süni radiomaneələrin səviyyəsi də artır.

Məlumatın qəbulunun lazım olan dəqiqliyini təmin etmək üçün RQQ-də xüsusi tədbirlər görülür.

İstifadə məqsədindən asılı olaraq RQQ aşağıdakı funksiyaları yerinə yetirir:

1. Elektromaqnit dalğaları enerjisinin yüksək tezlikli cərəyan enerjisinə çevrilməsi;

2. Qəbul edilən siqnal tezlikli rəqslərin ayrılması və başqa daşıyıcı tezliyə malik siqnalların tam zəiflədilməsi;

3. Spektri faydalı siqnalın spektrini tamamilə və ya müəyyən qədər örtən maneənin təsirinin zəiflədilməsi, yəni maneəyədavamlı qəbulun təmini;

4. Qəbul edilmiş siqnalın detektorlanması;
5. İcraedici qurğunun qaneedici işini təmin etmək üçün qəbul edilmiş siqnalın gücləndirilməsi.

Deyilənlərə əsasən RQQ-n struktur sxemini aşağıdakı kimi təsvir etmək olar (şək. 1.1).

Şək. 1.1. RQQ-n ümumiləşdirilmiş struktur sxemi
Göstərilən əməliyyatlardan birincisi antena ilə, ikinci və üçüncü yüksək tezlikli trakt (YTT) ilə, dördüncü detektorla (D), beşinci aşağı tezlikli trakt (ATT) ilə yerinə yetirilir.

RQQ aşağıdakı əsas əlamətlərinə nəzərən siniflərə bölünürlər.
1. Əsas istifadə məqsədinə nəzərən: radioyayım qəbulediciləri və peşəkar qəbuledicilər.
Radioyayım qəbulediciləri səs və televiziya proqramlarının qəbulu üçün istifadə edilirlər.    

Peşəkar qəbuledicilərin növləri: televiziya; radiolokasiya; radionaviqasiya; ölçücü; teleidarə; teleölçmə;

2. İş növünə nəzərən: radiotelefon; radioteleqraf; fototeleqraf və s.

3. Rabitə xəttində istifadə edilən modulyasiya növünə nəzərən: amplitud modul​ya​siyalı siqnal radioqəbulediciləri; tezlik modulyasiyalı siqnal radioqəbul​edici​ləri; fa​za modulyasiyalı siqnal radioqəbulediciləri; impuls radioqəbulediciləri; birzolaqlı siq​nal radioqəbulediciləri.

4. Qəbul edilən dalğa diapozonuna nəzərən (MKKR-ə uyğun olaraq): miria​met​rlik dalğalar (

) km; kilometrlik (

) km; hektometrlik (

) m; deka​metrlik (

) m; metrlik (

 ) m; desimetrlik (

)dm; santimetrlik (

)sm; millimetrlik (

) mm; desimillimetrlik (

)mm.

5. Detektora qədər olan traktın qurulma sxeminə nəzərən: bir başa güclənmə, regenerativ, superregenerativ və superheterodin sxemli radioqəbuledicilər.

6. Qidalanma üsuluna nəzərən: avtonom qidalı, şəbəkədən qidalanan və uni​versal qidalı radioqəbuledicilər.

7. Qurulma yerinə nəzərən: stasionar, təyyarə, avtomobil, gəmi və s. radioqəbul​edi​cilər.

Radioqəbulun tarixini üç dövrə - lampaya qədər, lampa - yarımkeçirici və yarım​ke​çirici dövrlərinə bölmək olar.

Lampaya qədər olan dövr H. Hersin təklif etdiyi qəbuledicinin elementlərinin təkmilləşməsi ilə xarakterizə edilir.

Baxmayaraq ki, iki elektrodlu lampa - diod 1904- cü ildə, triod isə 1906- cı ildə ixtira edilmişdir, lampa dövrü 1915- ci ildən başlanır. Belə ki, bu vaxta qədər yüksək vakuumlu lampa hazırlamaq mümkün olmamışdır.

İlk qəbuledicilər adətən bir başa güclənmə sxemi üzrə qurulurdular (şək. 1.2). Bu qəbuledicilərdə radiosiqnal detektora qədər qəbul edilən rəqslərin tezliyində güclənirlər.

Şək. 1.2. Bir başa güclənmə sxemli RQQ-n struktur sxemi
Bir başa güclənmə sxemli qəbuledicilər diapazon daxilində radiosiqnalların yüksək keyfiyyətli qəbulunu təmin edə bilməz. Belə ki, RQQ bir tezlikdən başqasına köklənərkən onun texniki göstəricilərinin qiyməti dəyişir.

1918-ci ildə ABŞ - da və Fransada, eyni vaxtda, superheterodin sxemli qəbuledici təklif edilmişdir ( şək. 1.3).
Daşıyıcı tezliyi 

 olan siqnal tezlik çeviricisində (TÇ) aralıq tezlikli 

 rəqslərə çevrilir (modulyasiya qanunu dəyişməz qalır). Aralıq tezlik gücləndiricisi (ArTG) sabit tezliyə - aralıq tezliyə köklənir. Ona görə də qəbuledicinin güclənməsi və seçiciliyi qəbul edilən siqnalın tezliyindən asılı olur. Adətən 

 siqnal və heterodin tezliklərinin fərqi kimi seçilir, 

Şək.1.3. Superheterodin sxemli RQQ-n struktur sxemi
Göründüyü kimi 

 tezlikli siqnalla deyil, həm də 

 tezlikli siqnalla alına bilər. 

 tezlikli siqnal əsas siqnaldan tezlikcə 

 qədər fərqlənir. Tezlik oxunda bu siqnallar 

-ə nəzərən simmetrik yerləşirlər (şək. 1.4). Ona görə də  

 tezlikli kanala simmetrik və ya güzgü kanalı deyilir.

Şək. 1.4. Simmetrik kanalın yaranması
Superheterodin qəbuledicisində bir başqa keçmə kanalı və ya aralıq tezlikli kanal adlanan ikinci bir parazit kanal da mövcuddur. Hesablama texnikasının tətbiqi maneə fonunda kiçik siqnalların qəbulunu təmin etməyə imkan verir.

